
गिर वन के चारों तरफ रिंग रोड का निर्माण किया जाना

32.	श्री दिलीपभार्इ पंडया: 

क्या पर्यावरण और वन मंत्री यह बताने की कृपा करेंगे कि:

(क)	क्या केन्द्रीय सरकार को गुजरात राज्य में गिर वन के चारों तरफ रिंग रोड के निर्माण संबंधी कोर्इ परियोजना प्राप्त हुर्इ है तथा यदि हां, तो तत्संबंधी ब्यौरा क्या है; और
(ख)	क्या सरकार द्वारा उक्त परियोजना को स्वीकृति देने के लिए विचार किया जा रहा है?

उत्तर

पर्यावरण एवं वन राज्य मंत्री (स्वतंत्र प्रभार)
(श्रीमती जयंती नटराजन)

(क) और (ख)	गुजरात राज्य सरकार ने एशियाई शेर का संरक्षण करने और गिर संरक्षित क्षेत्र प्रणाली (गिर राष्ट्रीय उद्यान और गिर, पनिया, मितियाला तथा गिरनार अभयारण्यों) के चारों तरफ रिंग रोड का निर्माण करने के लिए वर्ष 2009 में एक प्रस्ताव प्रस्तुत किया था । तदनन्तर, राज्य सरकार अधिकारियों के साथ पर्यावरण एवं वन मंत्रालय में हुई एक उच्च स्तरीय बैठक के उपरान्त, राज्य सरकार ने 262.36 करोड़ रूपए से जैव-विविधता संरक्षण और अवसंरचना विकास के लिए केन्द्रीय और राज्यीय निधीयन के ब्यौरे निर्दिष्ट करते हुए गिर संरक्षित क्षेत्र प्रणाली के लिए एक संशोधित प्रस्ताव प्रस्तुत किया था । संशोधित प्रस्ताव में गिर संरक्षित क्षेत्र प्रणाली के चारों तरफ निर्माण किया जाना शामिल नहीं है ।

